Na osnovu člana 14. Statuta Aerokluba „Izet Kurtalić“ Visoko, Skupština Aerokluba „Izet Kurtalić“ Visoko na sjednici održanoj 21.02.2009. godine, donosi
P O S L O V N I K

O RADU SKUPŠTINE AEROKLUBA „IZET KURTALIĆ“ VISOKO

Čl.1.

Skupština Aerokluba „Izet Kurtalić“ Visoko (u daljem tekstu Skupština), funkcioniše u duhu Statuta Aerokluba „Izet Kurtalić“ Visoko (u daljem tekstu AKIK) i ovog Poslovnika.

Čl.2.

Poslovnikom se regulišu pitanja od značaja za rad Skupštine: način sazivanja i odlučivanje na Skupštini, postupak izbora i imenovanja, regularno odvijanje Skupštine, kao i druga pitanja od značaja za rad Skupštine.

Čl.3.

Odredbe Poslovnika su obavezne za sve delegate Skupštine i druga lica koja prisustvuju radu Skupštine. O primjeni odredbi stara se predsjedavajući Skupštine.
Čl.4.

Rad Skupštine je javan, osim ako Skupština iz opravdanih razloga ne odluči drugačije.

Čl.5.

Skupštinu čini ukupno 14 delegata i to po 8 članova obje aktivne (aeromodelarske i letačke sekcije). Delegate biraju aktivni članovi sekcija na sastanku sekcije.

Čl.6.

Ukoliko 1/3 delegata Skupštine zahtjeva održavanje vanredne Skupštine, Uprava AKIK je obavezna zakazati Skupštinu u roku od mjesec dana od prijema zvaničnog zahtjeva.

Zahtjev se dostavlja u pismenoj formi sa obrazloženjem razloga za sazivanje Skupštine. 

Vanrednu Skupštinu može sazvati i Uprava AKIK ukoliko ocjeni da je to potrebno.

Vanredna Skupština raspravlja samo o pitanjima zbog kojih je sazvana a njene odluke su ponuvažne.

Čl.7.

Prijedlog dnevnog reda Skupštine utvrđuje Uprava AKIK.

Na početku Skupštine se vrši izbor Radnog predsjedništva Skupštine, Verifikacione komisije, te se određiuje zapisničar i dva ovjerivača zapisnika.

Čl.8.

Delegatima se blagovremeno dostavljaju printani materijali za Skupštinu sa dnevnim redom. Sve materijale prethodno odobrava Uprava.

Čl.9.

Skupština razmatra pitanja koja su u dnevnom redu. Skupština može u dnevni red uvrstiti i pitanje koje nije u dnevnom redu, ako se radi o zaista hitnom slučaju i ako predlagač ima pripremljen materijal u pismenoj formi sa konkretnim prijedlozima rješenja.

Čl.10.

Skupštinom predsjedava tročlano radno predsjedništvo Skupštine koga čine Predsjednik Skupštine kao predsjedavajući, potpredsjednik Skupštine i najstariji delegat.

Čl.11.

Po usvajanju dnevnog reda  Verifikaciona komisija konstatuje prisustvo delegata imenovanih od strane svake aktivne sekcije AKIK.
Čl.12.

Predsjedavajući se stara da se rad Skupštine odvija po utvrđenom redu i u skladu sa Statutom i ovim Poslovnikom. Učesnici Skupštine mogu govoriti samo po odobrenju predsjedavajućeg. Ukoliko diskusija nije u skladu sa dnevnim redom predsjedavajući je dužan istu prekinuti.
Predsjedavajući je ovlašten da sa Skupštine udalji lica koja ometaju normalan rad Skupštine ili da prekine sjednicu dok se ne uspostave normalni uslovi za rad Skupštine.

Čl.13.

Niko nema pravo da diskutanta prekida u diskusiji ili mu na bilo koji način ometa izlaganje, izuzev predsjedavajućeg koji će ga opomenuti ili prekinuti u diskusiji kada je preopširan, udaljava se od dnevnog reda ili svojom diskusijom prelazi na vrijeđanje ili klevete.

Skupština na pridjelog predsjedavajućeg može donijeti odluku da se diskusija vremenski ograniči.

Čl.14.

Po završenoj diskusiji ili prihvaćenom prijedlogu bez diskusije Skupština donosi odluku, zaključak ili preporuku u skladu sa Statutom, drugim normativnim aktima AKIK i ovim Poslovnikom.

Čl.15.

Skupština može punopravno odlučivati ako je prisutno minimalno osam delegata Skupštine i to minimalno po četiri delegata svake aktivne sekcije AKIK.

Skupština odluke donosi većinom glasova prisutnih delegata s tim da odluke mora potvrditi minimalno po četiri delegata svake aktivne sekcije AKIK.

Čl.16.

Glasanje je javno i vrši se dizanjem ruke ili prozivkom od strane predsjedavajućeg.

U slučaju jednakog broja glasova, prijedlog odluke, zaključka ili drugog akta se odmah vraća na raspravu te se ponovo daje na glasanje.
Čl.17.

Rezultat glasanja unosi se u zapisnik.

Za realizaciju svakog zaključka određuje se nosioc aktivnosti sa rokom izvršenja i to se unosi u zapisnik.

Čl.18.

Predsjedavajući može odlučiti da se sjednica prekine, ako se ne mogu riješiti bitna pitanja dnevnog reda ili ako to zahtjeva većina delegata. U tom slučaju odmah se zakazuje nova sjednica i utvrđuje termin održavanja, koji mora biti u roku mjesec dana.
Čl.19.

O radu sjednice se vodi zapisnik. U zapisnik se unose sve odluke, zaključci i rezultati izbora, a obavezno ga potpisuju zapisničar, ovjerivači zapisnika i predsjedavajući.

Čl.20.

Poslovnik usvaja Skupština, a njegova primjena počinje odmah poslije usvajanja.

Visoko, 21.02.2013. godine

                                                                                Predsjedavajući

                                                                              _________________

                                                                               Mirsad Kapetanović
